
Cree 

 

 

kiwiyêsiwâtamowina kâ-ayâyan ita ohc ânima Mental Health Act – 

Community Treatment Order (CTO) kâ-itamihk 

 
kîspin otâhkosiw êkwa ê-kahtinaman nâkatohkâtowin ahpô kâ-asiwâpamikawiyan 
ita anima CTO kâ-itamihk, an âna kâ-pîkiskwêstamawât otâhkosiw êkwa kotaka 
otatoskêwak nisitohtamwak wîstawâw âskaw ê-ayimahk êkwa kikâ-kî-
pîkwêyihtamihikon. ôta nihayânân ta-nisitohtamohitâhk kîko ôhi 
kiwiyêsiwâtamowina êkwa kâ-kîsêyihtamihitâhk kîkwây kâ-pîkwêyihtamihikoyan. 
kiskisi, môy kipêyakon. 

 
CTO anima ita mîna ohci Mental Health Act ê-ohci-âpacihcikâtêk ta-wîcihikoyan 
ta-kîsihtâyan kâ-wî-nâkatohkâkawiyan êkwa mîna wî-mêkwa-ati-wîkiyani kâwi 
kitaskîhk. tânêhki mâna CTO kâ-itamihk kâ-âpacihtâhk, ayisk ta-wîcihikoyan 
êkwayikohk ê-isi-nitawêyihcikâtêk mîna êkwâyikohk kâ-asiwâpamikawiyan kâ-isi-
masinahikâtêk pîhcâyihk ita anima CTO kâ-itamihk. kâ-wî-isi-nâkatohkâtâskik 
kitôsihtamâkawin ê-isi-nitawêyihtaman tâskôc mîna ôhi kikâ-kî-nitawêyihcikâtêwa: 
kîspin maskihkîsisa otinamani, ka-nitawi-wâpamat awiyak tâskôc wî-ahkosîyani, 
kîspin ta-kî-pê-sêwêpitamâwiyani ahpô ta-kî-nitawi-kiyôkâkawiyan, ahpô ê-
kâhtinaman nâkatohkâtowin awiyak ohci onâkatohkâtêw ahpô kotak awiyak kîspin 
wî-nâkatohkâtiski. 
 
awiyak kâ-wî-âkwamotamohiht ôma CTO kâ-itamihk ita anim ohci Mental 

Health Act, mistahi kihayân wiyêsiwâtamowina. 
 
sîpâ ôta masinahikâtêwa êkoni ôhi âtiht wiyêsitwâtamowina. 

 
wiyêsiwâtamowina ohci kâ-miyiskik, kâ-mêskotastamâskik, kâ-kâwi-

sâkaskinahtamâskik, kâ-kîsipipayik ahpô kâ-nakânahkik ôma CTO kâ-itamihk. 

 
KIYA âkâcî kâ-wî-pîkiskwêstamâsk wiyêsiwâtamowin kihayânâwâw ta-pakitinaman 

ahpô ta-nakinaman ôm ôma CTO kâ-itamihk. âskaw poko mâna môy katâc 

nitawêyihcikâtêw kîspin maskihkîwiyiniw ômisi itêyihtahki: 

 

awa ayisyiniw ohcitaw mâna môy kahtinam ahpô môy ohc-îtôtêw ka-nitawi-

nanâtawihisot kâ-isi-nitawêyihcikâtêk ta-manâh-wîsakihât kotakak; êkwa  
 
anima CTO kâ-itamihk ta-miyopayin êkwa ta-manâh-pîkonam ispîhci ta-

kanawêyimiht pêyakwan isi otâhkosiw kâ-kanawêyimihcik.  
 
kihayân wiyêsiwâtamowin ta-wîcihiwêyan ta-kîsihtâyan ê-isi-itêyihtamihk isko 

ita mîna ôma CTO kâ-itamihk. 



 
kihayân wiyêsiwâtamowin ispîhk miyikowiyani CTO anima kâ-itamihk, kâ-

mêskotastâhk ta-kâwi-miyikowiyan kîkwây ê-masinahikâtêk tânêhki ohci ôma êkw 

 

awîna ohci ôma kâ-miyisk anima CTO kâ-itamihk, kiskêyihtamowin Review Panel ohci, 
kikâ-kî-masinahamawâwak Review Panel ta-nakinamihk anim ânima CTO kâ-itamihk. 
êkây nisitohtamani anima pîkiskwêwin kâ-âpacihtâhk, kihayân wiyêsiwâtamowin ta-
miyiskik otitwêstamâkêw onîkânapiwak ahpô kotak itisahoci ohci êkwa ka-miyiskik 
kiskêyihtamowin êkwa kîkwây kâ-masinahikâtêk ê-isi-nitawêyihtaman isi pîkiskwêwin 
ahpô ana kâ-wî-pîkiskwêstamâsk ta-nîso-nisitohtamêk. 

 
kihayân wiyêsiswâtmowin ta-kâhtinaman kâhkiyaw anima CTO poko ka-

itakonikâtêk kâhkiyaw kiskêyihtamowin tâpiskôc kâ-wî-isi-nâkatohkâtiskik, awîna 
awiyak owîhowin kâ-wî-isi-nâkatohkâtahk wiya anima CTO kâ-itamihk, êkwa 

kîspin nitawêyihcikâtêk kâ-pimi-wâ-wîhtamihk ê-ati-ispayik mâna. 
 
kihayân wiyêsiwâtamowin ta-âsêpayiyan môy ta-tâpwêhtaman anima CTO kâ-

itamihk ahpô ta-ati-pîtosinahikâtêk ahpô ta-mêskotinamîhk kîkwây anim îta CTO 
kâ-itamihk kîspin tâpwêhtamani kotakihk isi pîtos ta-kî-isi-nâtawihikawiyan ka-

miyopayikoyan nawac. 
 
kihayân wiyêsiwâtamowin ta-masinahamâkawiyan, asici mîna kâ-isi-

itêyihtamîhk ta-isi-nâkatohkâtiskik, ispîhk isk CTO anima kâ-itamihk kîsipipayiki 

ahpô nakinikâtêki. 
 
wiyêsiwâtamowin kâ-hayâyan wî-nâtawihisowiyani 

 

kihayân wiyêsiwâtamowin ta-kâhtinaman nâtawihisowin êkwa ka-

isi-nâkatohkâkawiyan ê-isi-itwêmakahk ita CTO kâ-itamihk. 
 
kihayân wiyêsiwâtamowin ta-isi-tâpwêhtaman ka-wî-isi-nâtawihikawiyan mwêhci 

pâmwayês ka-miyikawiyan kiyâm kîspin anima CTO kâ-itamihk kâ-miyikawiyan 
tâpwêhtamani ahpô êkây tâpwêhtamani. ita anima CTO kâ-itamihk, môy kikâ-kî-

môsci-miyikwak êkây tâpwêhtamani. 
 
wiyêsiwâtamowina kâ-hayâyan êkây kîsihtâyani anima CTO kâ-itamihk 

 

kihayân wiyêsiwâtamowin ta-kâhtinaman wîcihitowin kêyiwêhk ohci 

ana omâmitonêyihcikêwi-maskihkîwiyiniw ahpô maskihkîwiyiniw kâ-

mêkwâ-nâkatohkâsk ta-kîsihtâyan anima CTO kâ-itamihk. 
 
kihayân wiyêsiwâtamowin, êkây kîspin kîsihtâyani anima CTO kâ-itamihk kâ-isi-

itêyihtamîhk ta-isi-nâkatohkâtiskik, êkwa kikâh-kocihtâwak ta-wihtamâskik: êkây 

kikî-kîsihtân anima CTO kâ-itamihk; poko ohcitaw kêyâpic ta-kîsihtâyan; tânisi kikâ-

kî-itôtâkawin êkây kîsihtâyani (kotak masinahikan kikâ-kî-âkwamotamahikawin, kikâ-

kî-môsci-môsâhkinik ana omâmitonêyihcikêwi-maskihkîwiyiniw ahpô kotak 

maskihkîwiyiniw ê-âhkami kîspin êkây ây-itôtmani anima CTO kâ-itamihk); mîna asici 

ka-âpacihtâwak ê-isi-miskahkik wî-kitâpamiski. 



wiyêsiwâtamowin kâ-hayâyan ohci anima Review Panel 

 

kihayân wiyêsiwâtamowin ta-masinahamawacik Review Planel ta-nakinahkik anima 

CTO kâ-itamihk. êkoni ôki Panel kikâ-kî-nakinamwak âhpô mîna namôya anim 

ânima CTO kâ-itamihk 

 
kihayân wiyêsiwâtamowin sêmâk ta-kî-kitâpahtahkik aniki Review Panel nistam 
âkwamohtamahikawiyani anima CTO kâ-itamihk êkwa êkota ohci nîswâw isi 
ka-âkwamohtamahikawiyan isko kîsipipayiki anima CTO kâ-itamihk ahpô kîspin 
nakinikâtêki, ahpô mîna kîspin kî-sâkaskinahtahikâtêki kîkwây ta-kâwi-
kitâhpahtahkik mwêhci pâmwayês ta-kîsipayik pêyak-pîsim mwêhci ta-
âkwamohtamohiht kâwi. 

 
kihayân wiyêsiwâtamowin êkota ka-hayâyan ahpô ana owiyêsiwâcikêw ispîhk 
mêkitwâwi kîkwây kiskêyihtamowin Review Panel wiyêsiwêwin (mâka kîspin 
Review Panel itêyihtatwâwi ôma kiskêyihtamowin kâ-miyiht awa ayisiyiniw kâ-wî-
miyiht ôma CTO kâ- itamihk kikâ-kî-mâyi-itôtawêw kotaka awiyak), mîna ta-

kakwêcimât awiyak kâ-wî-nitawi-mêkit kiskêyihtamowin ita wiyêsiwêwinihk. 

 
kihayân wiyêsiwâtamowin ta-kâwi-kitâhpahcikâtêk ê-isi-kîsiswâtamâkawiyan 

ohci aniki Review Panel itê anima kikâ-kî-itisahikâtêw Court of Queen’s Bench. 
 
môsci-wiyêsiwâtamowina 

 
kihayân wiyêsiwâtamowin ta-wîcihisk owiyêsiwâcikêw ispîhk itohtêyani 

Review Panel wiyêsiwêwin êkwa ita ispîhk mîna Court of Queen’s Bench. 
 
kihayân wiyêsiwâtamowin ta-pîkiskwâtat êkwa ta-pakitiniht ta-kiyôkâsk 

owiyêsiwâcikêw pokw-îspîhk isi. nitawêyihtamani, kikâ-kî-oskêpitên ta-wîcihisk 
owiyêsiwâcikêw mâmaw-apitwâwi Review Panel êkwa ita itê kîspin Court of 

Queen’s Bench. 
 
kihayân wiyêsiwâtamowin ta-kanawêyihtamihk êkây ta-wihtamihk kâhkiyaw 

kiskêyihcikêwin poko mâka ohcitaw Health Information Act âpacihcikâtêki kikâ-

kî-mêkiwak kikiskêyihcikêwin âskaw êkây kâ-kîsiswâtamâsoyan. 
 
kihayân wiyêsiwâtamowin ta-pîkiskwâtacik Alberta Mental Health Patient 
Advocate Office ita (780) 422-1812 ahpô êkây ka-tipahikêyan ita 310-0000 kîspin 

ayâyani kakwêcihkêmowina ahpô nohtê-kiskêyihtamani kiwiyêsiwâtamowina ohc 
ôhi, nâkatohkâtowin kîspin êkwa/ahpô kâ-isi-paminiht mêkwâ-âyâci awiyak ita 
CTO kâ-itamihk. 


